
Жалпы, қазіргі таңда өңірде 13 
ұлт өкілі, яғни 230 жалағаштық тату-
тәтті өмір сүріп, тіршілік етіп жатыр.
Кейде біз қонақжай әрі көпұлтты елміз 
деп мақтанғанымызбен, бізбен біте 
қайнасып өмір сүріп жатқан өзге ұлт 
өкілдерінің өмірі жайлы аса көп біле 
бермейміз. Осы орайда сөз еткелі 
отырған кейіпкеріміз кәріс ұлты болға
нымен жүрегі де, тілегі де, тілі де қазақ 
деп сайрап тұр.  

Күнде таңғы сағат 8.00-де көше 
бойынан қол ұстасқан қос егде жаяу 
жүргіншіні кездестіремін. «Ассалау
мағалейкум» деп дауыстап амандасып, 
сәл кідіріп хал-жағдай сұрасамыз. 
Қарт кісінің «Рахмет балам, өркенің 
өссін» деген жылы сөзі сол күнгі көңіл-
күйіңнің көтеріңкі болуына сеп болады 
десем, артық айтқаным емес. Иә, бұл 
кісілердің көршілерімен жылы қарым-
қатынасы көпшілікке үлгі. 

Әңгімеге арқау болған кісілер – кент 
тұрғындары Георгий Цой мен жұбайы 

Тамара Лим. Есімдері Жалағаш 
жұртына жақсы таныс. Георгий ақ
сақалдың айтуынша, жолдасы екеуі 
таңертең ерте тұрып, таза ауамен 
серуендегенді әдетке айналдырған. 
«Апаңның көңіл-күйі көтеріңкі болса, 
кешқұрым серуендеуге шығамыз» деп 
әзілдейді ақсақал.

Өткен ғасырдың 50-шы жылдары 
өмірге келген Георгий Цойдың саналы 
өмірі осы туған жерінде өтуде. Кенттегі 
қазіргі №31 мектепте орта білім алып, 
кейін Қызылорда қаласындағы инже
нерлік училищені тәмамдайды. Бір қы
зығы, өзінің аяулы жарымен осы оқу 
орнының табалдырығында танысады. 
Тамара апай – Ташкент қаласының ту
масы. Отау құрғанына 53 жыл болған 
өнегелі отбасы 5 баласынан бүгінде 
10 немере сүйіп отыр. Балаларының 
барлығы жақсы білім алып, абыройлы 
қызмет етуде. 

Екеуі де – ауданның дамуына 
елеулі үлес қосқан еңбек адамы. Геор

гий Цой аудан орталығындағы “ПМК-
17” мекемесінде механик болып еңбек 
етіп, сол жақтан зейнеткерлікке шы
ғады. Жұбайы Тамара автовокзалда 
кадр жөніндегі инспектор ретінде 
абыройлы қызмет атқарды. 

– Ата-анам да, мен де осы киелі 
Жалағаш ауданында туып-өстік. Ара
ласатын дос-жарандардың, көршіле
ріміздің бәрі – қазақ отбасылары, 
шүкір, әлі күнге тату-тәтті ғұмыр кешіп 
келеміз. Өзге ұлт деп жатсынбай, 
қандай мереке немесе той болсын 
бір-бірімізді құттықтау, бірге атап өту 
әуелден қалыптасқан. Өзіңіз байқап 
тұрғандай, қазақ тіліне судаймын. 
Қазақ тілінде еркін сөйлесуіме ара
ласқан ортам көмектесті. Біз – қазақ 
еліне жер аударылып келген кәрістер
дің ұрпағымыз. Біздің ата-бабамыз осы 
Қазақстанды паналады. Өз бауырын
дай қарсы алған қазақ халқына ата-
бабаларымыздың алғысы шексіз еді, 
– дейді Георгий Цой.

Қазақтың тілін ғана емес, салт-
дәстүрлерін де жақсы білетін Тама
ра апайымыз қазақ елінде тұрып, қа
зақтың әдет-ғұрпын білмеу ұят деп 
санайды. Сондай-ақ ол қазақтың ұлт
тық тағамдарын да дәмді әзірлейтінін 
айтады. Ерекше ұнататыны бауырсақ 
пен бешбармақты сүйсініп жейді екен. 

Иә, өткен ғасырдың 30-жылда
рында корей халқының басына қандай 
ауыр тауқымет түскенін кейінгі ұрпақ 
тарихтан білеміз. Корей ұлтының 100 
мыңға жуық өкілі қақаған қыста жүк 
вагондарымен айдалаға жер аудары
лып келгенде, қазақ халқы оларды 
бөлексінбей бауырына басып, қиын-
қыстау заманда көмек қолын созды. 
Осындай қиын-қыстау заманды бірге 
өткерген қазақ елінің ұлтқа бөлінбей, 
достығы мен ынтымағы жарасып өмір 
сүруі, бейбітшіліктің қадірін түсініп, 
қастерлеуінде деп білемін. 

Георгий Цой:

Қазақтың достыққа адалдығын үлгі тұтамын
Кең байтақ жеріндей 

көңілі кең қазақ елі сантүрлі 
этнос өкілдерін қиын-қыстау 
кезеңдерде бауырына басты. 
Келбеті басқа болса да, тілегі 
бір отандастарымыз бүгінде 
ұлтқа бөлінбей, береке-
бірлікте өмір сүріп келеді. 
Иә, бір шаңырақ астында 
татулықты ту еткен ұлттар 
ынтымағы өзге елдерге 
үлгі боларлықтай. Өйткені 
өзге ұлт өкілдері тек қазақ 
тілін үйреніп қана қоймай, 
қазақ жерінде қалыптасқан 
әдет-ғұрыптарды, салт-
дәстүрлерді меңгеріп, 
күнделікті өміріне енгізген. 
Тіпті олардың арасында 
қазақ халқымен бір нанды 
бөлісіп жеп, бір үйдің 
баласындай етене араласып, 
қыз алысып, қыз берісіп құда 
болып отырғандары да бар. 

Құттықтау
Құрметті аудан тұрғындары, қадірлі жерлестер!

Сіздерді 1 мамыр – Қазақстан халқының бірлігі күнімен 
шын жүректен құттықтаймын!

Біздің ең басты құндылығымыз – ел бірлігі, достық пен 
бауырмалдық. Еліміздегі этнос өкілдерінің тұтастығы мен 
халықтар достығының арқасында бүгінде мемлекетіміз 
нығайып, өркендеп, ілгері басып келеді. Елімізде тұрақ
тылық пен тыныштықтың сақталуы қазақ халқының бауыр
малдылығы мен мейрімділігінің, сондай-ақ Қазақстанды 
мекендеген халықтардың достық қарым-қатынасының же
місі десек болады. 

Қоғамдық келісім мен саяси тұрақтылық – біздің басты 
байлығымыз. Еліміздегі тыныштық пен тұрақтылықты ба
ғалау, оны сақтау әрбіріміздің міндетіміз болып табылады.

Тереңге тамыр тартқан, қойнауы шежіреге толы Жала
ғаш жері – қай кезде де  бірлік пен тұтастықтың ұясындай 
болған, қажырлы еңбегімен туған жерді түлеткен ерлердің 
мекені. Жалағаштықтардың ел бірлігі мен ұрпақ саулығы, 
ұлт амандығы жолында атқарған жарқын істері көпке үлгі.

Қадірлі жерлестер!

Ынтымақ пен бірлік, достық пен татулық мерекесінде 
отбастарыңызға амандық, еңбектеріңізге табыс тілеймін! 
Бейбіт өмірдің берекесі, халқымыздың ырыс-несібесі арта 
берсін! Отанымызда әрқашан бейбітшілік пен келісім, дос
тық пен сенім орнасын. Мерекелеріңіз құтты болсын!

Құрметпен, аудан әкімі Асқарбек Есжанов

Мемлекет басшысы Тәуелсіздік жылда
ры елімізде жаңа жалпыұлттық бірегейлік 
қалыптасқанын айтты. Президенттің пікі
рінше, біздің көк паспортымыз бен көк бай
рағымыз – тарихымызбен астасқан және 
миллиондаған адамның жүрегінен орын 
алған бірегейлігіміздің нағыз символы.

– Қазақстан паспорты біздің бірлігіміз 
бен татулығымызға негіз болған прог
рессивті құндылықтарды бейнелейді. 
Өз кезегінде көк байрағымыз – қасиетті 

тәуелсіздігіміз бен көпғасырлық мемле
кеттілігіміздің жарқын белгісі. Туымыз ірі 
халықаралық спорттық жарыстарда және 
басқа да сондай шараларда жоғары кө
терілген сайын, біздің бойымызды елі
мізге деген мақтаныш сезімі кернейді. 
Даңқты отандастарымызды, спортшыла
рымызды, мәдениет қайраткерлерімізді, 
ғалымдарымыз бен студенттерімізді, кәсіп
керлерімізді шыққан тегіне қарамастан, 
шетелде үнемі қазақтар деп атайды.  Бұл – 

табиғи құбылыс. Солай болуға тиіс, – деді 
Қасым-Жомарт Тоқаев.

Президент біздің қоғамды ортақ идеал
дар мен құндылықтар біріктірген еркін әрі 
жауапкершілігі мол азаматтардың одағы 
деп санайды. Бұл – жалпыұлттық біре
гейлігіміздің тағы бір жарқын көрінісі. Оның 
айтуынша, бүгінде азаматтарымыздың 
бәрі өздерін үлкен әрі біртұтас қазақ от
басының, шын мәнінде, қазақ ұлтының 
мүшесі сезінеді.

Татулық пен бірлік – табысты мемлекет болудың басты кепілі
Мемлекет басшысы Қазақстан 

халқы Ассамблеясының «Әділетті 
Қазақстан: бірлік, тұрақтылық, 
даму» атты ХХХІІ сессиясына 
қатысты, Президент Қасым-
Жомарт Тоқаев өз сөзінде 
Қазақстан халқы Ассамблеясының 
XXXI сессиясынан бері 
елімізде түбегейлі өзгерістер 
болғанын атап өтті. Атап 
айтқанда, саяси жүйе жүйелі 
түрде трансформацияланды, 
мемлекеттік құрылымның жаңа әрі 
анағұрлым демократиялық үлгісі 
қалыптасты. Ауқымды өзгерістер 
барысында Ассамблеяға баса 
мән берілді. Аталған бірегей 
институт парламенттік өкілдіктің 
жаңа тетіктеріне ие болды. 
Президент Ассамблеяның елімізді 
саяси тұрғыда жаңғыртып, 
жалпыұлттық тұтастықты нығайту 
ісінде маңызды рөл атқарғанына 
назар аударды. ҚХА барлық 
этносты мемлекетті дамытудың 
стратегиялық міндеттерін шешу 
ісіне жұмылдыруға ықпал етті.

Сонымен қатар Қасым-Жомарт Тоқаев 
ұлттық бірегейлікті сақтаудың маңызды 
рөліне тоқталып, осыған орай этносаясат 
мәселесіне байыппен қарау керек екенін 
атап өтті.

– Татулық пен бірлік – табысты мемлекет 
болудың басты кепілі. Сессия аясында кеше 
нақты мәселелерге арналған пікірталас 
өткенін білемін. Этносаясатта жаһандық 
және аймақтық үдерістер ескерілуге тиіс 
екені айтылды. Бұл – өте орынды ұсыныс. 
Яғни этносаралық қатынас мәселесін 
заман талабына сай реттеу керек. Бұл 
жұмыс ауқымды реформалармен үндес 
болуға тиіс. Бұған немқұрайлы қарауға 
болмайды, этносаралық саясат айрықша 
назар аударып, ұдайы жетілдіріп отыруды 
қажет етеді. Шын мәнінде, азаматтардың 
бірлігін, жалпыұлттық бірегейлікті және елі
міздің этноәлеуметтік тұтастығын нығайту 
жөніндегі  іргелі, тіпті қасиетті деп айтуға 
болатын міндеттерді жүзеге асырмайынша, 
мемлекеттің бірде-бір стратегиялық мін
детінің орындалуы мүмкін емес екенін 
естен шығармаған жөн, – деді Мемлекет 
басшысы.

Сессия барысында Президент Қазақ
стан халқы Ассамблеясының қызметіндегі 
бірқатар басымдықты айқындап берді. 
Атап айтқанда, Президент бірлігіміз бен 
татулығымызға сына қаққысы келетін кез 
келген арандатушылық әрекетке батыл 
түрде тосқауыл қою, этноәлеуметтік шие
леністің шығу себептерін жою үшін нақты 
шаралар қабылдау қажет екеніне тоқталды. 
Сонымен қатар көпмәдениетті ортаны 
дамытып, барлық азаматтың мемлекеттік 
тілді меңгеруі үшін жүйелі қадамдар жасау 
керектігін айтты.

Ерлан Созақбаев

Білім бәйгесінде 
бәсі биік

Әне-міне дегенше тағы бір оқу жылы аяқталуға 
жақын. Енді «Балалардың жазғы демалысын қалай 
қызықты өткізуге болады?» деген сұрақ әрбір ата-ананың 
көкейінде туындайтыны рас. Иә, қуаныш пен шаттыққа 
толы ұмытылмас естеліктер қалдыратын жазғы лагерь 
оқушылар үшін таптырмас мүмкіндік болары сөзсіз. 
Бірақ бүгінде жазғы лагерьлерге жолдама сатып алуды 
кез келген ата-ананың қалтасы көтере бермейді. Десе де 
өңірімізде ұлттың болашағы дегенде ішкен асын жерге 
қоятын атпал азаматтарымыздың табыла кететіні бар. 
Мәселен, Ақсу ауылындағы №116 орта мектепте балалар 
мен жасөспірімдердің  жазғы демалыс уақытын тиімді 
ұйымдастыру мақсатында әлеуметтік көмекті қажет ететін 
отбасы балаларына Жаңақорған  ауданы «Талдысу» 
лагеріне демалуға 10 жолдамаға қолы ашық ауыл 
азаматтары тарапынан демеушілік көрсетілді.

қоғам

– Асқарбек Темірбекұлы, ауданда соң­
ғы 1 жылда жүзеге асқан ауқымды жұмыс 
жетерлік, оны жоққа шығара алмаймыз, 
десе де былтыр жергілікті халықпен 
кездесулерде барлық елді мекенде мә­
селе барын біз де аңғардық. Оның шеші­
мін табуда қандай жобаларды қолға ал­
дыңыздар? Алдымен әңгімемізді осы 
сауалдың жауабымен бастасақ... 

– Мен аудан әкімі қызметіне кіріскенде ең 
бірінші барлық ауылда болдым. Халықпен 
кездесіп, ел ішінде қандай мәселелер бар, 
осыған қанықтым. Расында тұралаған мәсе
лелер болды, оны жоққа шығара алмаймыз. 
Десе де оның шешіміне барлық әріптестерімді 
жұмылдырдым. Осылайша ауданның даму 
жоспарында қамтылған жобаларға тұрғындар 
көтерген мәселелер арқау болды. Былтыр 
біршамасы шешімін тапты. Биыл да бұл ба
ғыттағы жұмыстар жалғасын табады. 

– Ұмытпасам, сол кездесулерде Ала­
месек пен Мырзабай ахун ауылында ме­
дициналық нысандарға, Қаракеткен мен 
Жаңаталапта аяқ су тапшылығына, 
Аққұмда ауыз су мәселесі, шалғайдағы 
Жаңадария мен Аққырда жол сапасының 
төмендігі тұрғындардың талап-тілегіне 
арқау болған. Бұл бағытта нендей жоба­
ларды қолға алдыңыздар? 

– Аламесек пен Мырзабай ахунда халықпен 
кездескеннен кейін өзім барып, әлеуметтік 
нысандардың жай-күйін көрдім. Расында 
онда науқастардың ем алуына, дәрігерлердің 
жұмыс жасауына айтарлықтай қолайсыз. 
Былтыр ел көтерген бұл мәселе де ауданның 
даму жоспарына енді. Биыл қос елді мекеннің 
халқы үшін қуанышты жаңалық болғалы 
тұр. 2023 жылы Мырзабай ахун ауылында 
жалпы құны 431 млн теңгеге, Есет батыр 
елді мекенінде 410,1 млн теңгеге дәрігерлік 
амбулатория құрылысы басталады.

Жаңа сіз айтып өткен Аққыр мен Жаңадария 
ауылына кіреберіс жолдың мәселесіне келсек, 
былтыр Жаңадария бағытындағы жолдың 
құрылысы басталып кетті. 2022 жылы 17 
шақырым жолдың 4,1 шақырымына асфальт 
төселген. Биыл сол жолдың құрылысы аяқ
талады. Оған қазынадан 392,1 млн теңге 
қаралды. Ал Жаңаталап пен Аққыр ауылы 
аралығындағы жолды бүгінде күрделі жөн
деуден өткізу жұмыстары басталды. Оған 
664,8 млн теңге бөлініп отыр. 

Жалпы, соңғы бір жылда ауданда жол 
құрылысы қарқын алды. Олай болатындай 
реті бар, себебі бұған дейін халықпен кездес
кенімде әсіресе осы жол сапасына қатысты 
мәселе жиі көтерілген. Былтыр жалпы құны 
760,9 млн теңгеге аудандағы 4 елді мекеннің 7 
көшесіне күрделі жөндеу жұмыстары жүргізілді. 
Еңбектегі 3 көшеге, Мырзабай ахун ауылының 
2 ішкі көшесі, шалғайдағы Жаңадариядан 1 
көше, Аққыр ауылындағы 1 көшеге және Мөрәлі 
Шәменов ауылындағы 9 көшенің сапасына 
мән берілді. Сондай-ақ Жалағаш кентіндегі 
Конституция мен Еңбек Ері Несіпбай Әпрезов 
атындағы көшелер де орташа жөндеуден өтті. 
Сапасына мән берілген аудан орталығындағы 
2 көшеден басқасының барлығы ауылдық елді 
мекендерге тиесілі. Біз енді алдымызға меже 
қойып отырмыз, бүгінгі таңда Мөрәлі Шәменов 
пен Таң ауылында жол сапасына қатысты 
мәселе жоқ. Енді 2025 жылы Еңбек ауылына 
да бұл мәселе бойынша қайта оралмаймыз 
деп жоспарлап отырмыз. Осылайша барлық 
ауылдағы жол мәселесін шешуді мақсат еттік. 
Көпірлерді жөндеу жұмыстарына келсек, Есет 
батыр ауылы бағытындағы оңтүстік коллектор 
көпірін қайта жаңғырту жұмыстары 149,5 
млн теңгеге жүргізіліп, былтыр пайдалануға 
берілді. Аққұм елді мекеніндегі су тарату 
жүйесін кеңейтуге қатысты мәселе де өткен 
жылы шешімін тапты. 

– Асқарбек Темірбекұлы, әр ауылға 
жеке-жеке тоқталды демеңіз, біз сол 
тұста халық көтерген мәселелердің ең 
өзектілерін түртіп алғанбыз. Сондық­
тан келесі сауалдарымыз да осы ба­
ғытта болмақ. Сол тұста «Кент ірге­
сінде тұрып, біз қашан көгілдір отын 
тұтынамыз?» деп Ақсудағы ағайын сізге 
сауал тастаған. Мұнан бөлек ауылға 
кіреберіс жолдың мәселесін біз сізге дейін 
бірнеше әкімнің тұсында көтерілгенін 
жақсы білеміз. Ауыл тұрғындарының қос 
мәселесі қашан шешімін табады? 

– Ақсу мен кентті жалғап жатқан жолдың 
мәселесіне биыл нүктке қойылады. Иә, 
халық та айтып жатыр, маған дейін де бұл 
мәселені көтеріпті. Тіпті жол апаты да орын 
алған көрінеді. Оны тұрғындар жол сапа
сының төмендігімен байланыстырады. Сон
дықтан былтыр әзірленген ауданның даму 
жоспарында мұны да қамтыдық. 2023 жылы 
Ақсуға кіреберіс жолға орташа жөндеу жұ
мыстары жүргізіледі. Оған қазынадан 76,6 
млн теңге қаралды. Ал елді мекенге көгілдір 
отын жеткізуге келсек, бұл жұмыстар да биыл 
басталады. Бұйыртса, ақсулықтар көгілдір 
отын тұтынатын күннің ауылы алыс емес. 

Ауданға көгілдір отын келгелі тұрмыста газ 
тұтынатын жергілікті тұрғындар қатары артты. 
Мұнан бөлек әлеуметтік нысандарды да кө
гілдір отынға қосу жұмыстары күн тәртібінен 
түспейді. Мәселен, былтыр 6 бюджеттік 
және әлеуметтік нысанның жылу жүйелері 
көгілдір отынға ауысқан. Бұл мақсатқа 135,7 
млн теңге қаралды. Мұнан бөлек біз Мөрәлі 
Шәменов ауылына да газ кіргізу жұмыстарын 
бастамақпыз. Жаңа жоғарыда айтып өткен 
жобалардан бөлек Ақсуда биыл электр желісі 
толықтай жаңғыртылады. 

– Бұқарбайда интернет жылдамды­
ғына қатысты мәселе көтерді. Бірақ сол 
кездесуде жауапты азаматтарға тап­
сырма бергеніңізден кейін сол күні бұл 
мәселе шешімін тапты. Оған тоқталу­
дың қажеті жоқ. Ал Жаңаталап пен Қа­
ракеткен тұрғындары бақша салуға 
аяқ судың мәселесі қолбайлау болғанын 

айтады, бұл мәселе қашан шешімін та­
бады? Жалпы, ауданда бақша егемін деген 
азаматтарға басқа қандай қолдау бар? 

–  Сіздер менен сұхбат емес, бір жылдың 
есебін алып отырған сияқтысыздар. Әр ауылға 
осылай тоқталатын болсақ, сұхбатымыз 
ұзаққа созылатын сияқты. Жасалып жатқан 
жұмыстар бар, сондықтан жауап беруден 
жалтармаймын. Мен келгенде айттым, елдің 
мәселесін тыңдаймын, оның шешіміне шама-
шарқымша жұмыс жасаймын дедім. Сол 
уәдемде тұруға тырысамын. Себебі ауданға 
келгендегі бар мақсатым да осы. 

Біріншіден, аяқ су – тек біздің ауданға 
ғана емес, аймаққа ортақ мәселе. Өздеріңіз 
де жақсы білесіздер, су тапшылығы қазір 
облыстың барлық ауданында бар. Бірақ 
солай екен деп тағы да қарап отыра 
алмаймын. Жұмыс жасаймын деген адамға біз 
қай жағынан да қарасуымыз керек. Былтыр 
Қаракеткен мен Жаңаталапта аяқ су мәселесі 
айтылды. Сөз басында «барлық мәселені 
түртіп алдық» дегеніңізге қарағанда оны өзіңіз 
де жақсы білесіз деп ойлаймын. Биыл бұл 
мәселе шешімін табады. Бұл мақсатқа 82,6 
млн теңге қаржы қаралған. Тиісті қаражатқа 
алдағы уақытта 5 техникалық су ұңғымасын 
бұрғылау жұмыстары жүргізіледі. Қазіргі таңда 
мемлекеттік сатып алу жұмыстары аяқталып, 
мердігер мекеме анықталды.

Ал бақша дақылдарын егемін, осы ба
ғытта еңбек етіп, табысымды еселеймін, 
өз-өзімді бақша өнімдерімен қамтамасыз 
етемін дегендерге де қолдау болады. Биыл 
ауданда 500 гектар бақшалық жер аштық. 
Айтқанымдай, бақша саламын деген 600 
адамға үлестіріледі. Мұнан бөлек жергілікті 
шаруашылықтар тарапынан да арнайы жер 
ашылады. Бұл жерлер де халыққа беріледі. Біз 
жерін сүдігерлеп, қарықтап, қоршап, оған аяқ 
су келетіндей жағдай жасаймыз. Тұрғындар 
тек бақша салып, оның күтіміне ғана жұмыс 
жасайды. 

Айтпақшы, кешегі кездесулерде Жаңа
дария жұрты үлкен жолдың бойында күтіп-
баптаған өнімдерін сатуға жағдай жасалса 
деген ұсыныс тастады. Мәселен, көршілес 
Іңкәрдария ауылының халқы осы әдіспен 
өнімін өткізеді екен. Мен тиісті сала басшы
ларына тапсырма бердім, бұйыртса, үлкен 
жолдың бойында Еңбектің тұсынан біз де 
олардың өнімін сатуына жағдай жасаймыз. 
Жаңадарияда техника мәселесі биыл жұмыс
тарына қолбайлау болыпты. Оны да шешіп 
бердік. Тағы да қайталап айтамын, еңбек 
етемін деген адамды біз қашанда қолдауға 
дайынбыз. 

– Қазір ауылдық елді мекендерге қа­
тысты мәселелерге қайта ораламыз, 
ендігі тақырыпты негізгі салаларға ар­
насақ. Осыдан бір жыл бұрын ауданда 
кәсіпкерлік саласының дамуы көңіл көн­
шітпейтін, оның үстіне жұмыссыздық 
деңгейі сізге дейін бір көрсеткіште сіре­
сіп тұрғанына да қаншама жыл болды. 
Жалпы, кәсіпкерлік саласына серпін бе­
руде нендей жобалар қолға алынды және 
оның жемісі бар ма? Ал жұмыссыздық 
деңгейін төмендетуде қандай жобаларды 
қолға алдыңыздар? 

– Мен кәсіпкерлік саласының серпін ал
мауына негізгі себеп түсіндірме жұмыстарының 
төмендігі деп есептеймін. Неге? Себебі қазір 
бұл саладан мемлекет қолдауын аяп жатқан 
жоқ. Тіпті пайыздық үстемақысы төмен несие 
мен қайтарымсыз грант үлестіретін бағ
дарламалардың түр-түрі бар. Халықта іс бас
тауға ынта да жоқ емес. Бірақ олардың көбісі 
бұл қолдаулардан бейхабар. Келгеннен осы 
бағытта жұмыс жасауды сала басшысына 
тапсырдым. Өздеріңіз де басылым арқылы 
түсіндірме жұмыстарын жүргізіп келесіздер. 
Иә, мойындаймын, бұған дейін саланың дамуы 
төмен болған, бірақ бір жылда ілгерілеу бар.

Кәсіпкерлік саласын дамыту елдегі тұра
лаған мәселелердің шешімін табуына қолғабыс 
болады. Салаға жауапты әріптестерімнен оны 
ширатуға жұмыс жасауды талап ететінім де 
сондықтан. Сондай-ақ іс бастаймын деген 
азаматтарды қолдау шаралары Жалағашта 
күн тәртібінен түскен емес, түспейді де. Соның 
нәтижесі болар, ауданда шағын және орта 
кәсіпкерлікті дамытуда атқарылған жұмыстар 
жемісін беруде. 

Былтыр ауданда шағын және орта кә
сіпкерлік субъектілерінің саны 3084-ке жет
кен. Оның ішінде нақты жұмыс жасап тұр
ғаны 23,8 пайызға артқан. Биыл 3 айда 
кәсіпкерлік субъектілерінің саны 3189 бірлікті 
құрады. Бүгінде оның 96 пайызы нақты 
жұмыс жасап тұр. Өткен жылдың тиісті ке
зеңімен салыстырғанда тіркелген кәсіпкерлік 
субъектілерінің саны 28,4 пайызға артқан.

Жалағаш ауданында бұл саланың тың 
серпін алуы өңірдегі жұмыссыздық мәселесін 
тұсауға да қолғабыс болып отыр. Мәселен, 
ауданда бүгінде жұмыс жасап тұрған кәсіп
орындарда 4 643 адам жұмыспен қамтылған. 

Мемлекеттік және өңірлік бағдарламалар 
аясында шағын және орта кәсіпті бастағандар, 
жұмыс жасап тұрған кәсібін әрі қарай дамытуға 
талаптанған азаматтардың өткен жылы 446 
жобасы жалпы құны 3 млрд 212,9 млн теңге 
қаржылай қолдау тапты. Нәтижесінде 462  
жаңа жұмыс орны ашылды. Биыл 3 айда 54 
жоба 840 млн теңгеге қаржыландырылды. 

– Біз білетін Жалағаштағы жобалар­
дың басым бөлігі мал шаруашылығына 
бағытталған. Саланы түрлендіруде қан­
дай жұмыстар қолға алынды? 

– Турасын айтайын, бұл сөзіңізбен келіс
пеймін. Біріншіден, аудан аграрлық өңір бол
ғандықтан мал шаруашылығы бағытында іс 
бастауға қолайлы. Себебі мұндай аймақта 
мал азығы да қалтаға ауыр болмайды, тіпті 
тұрғындардың оны өздері дайындап алуына 
да жағдай жоқ емес. Сондықтан бұл бағытта 
кәсіп бастаған азаматтарға бұлай қарауға 
болмайды.  

Оның үстіне ауданда керісінше сала 
түрленуде. Халық басқа да кәсіп көздерін 
тауып, табысын еселеуде. Мәселен, былтыр 
ауданда «СТ-KZ» сертификатына сәйкес 
антифриз өндірісі қолға алынды. Жоба құны – 
15 млн теңге. Жеке кәсіпкер Асхат Ермекбаев 
2022 жылы «Ұлттық жоба» аясында 5 млн 
теңге қайтарымсыз грант және 6 млн теңге 
жеңілдетілген несие алып, тәулігіне 1000 литр 
антифриз өндіруді бастап кетті. Қазіргі таңда 
кәсіпорында 5 адам тұрақты жұмыс жасайды. 

Жалпы құны 102 млн теңгені құрайтын 
«ID Senim» ЖШС-ның гемодиализ орталығы 
да бүгінде аудан халқының қажетіне жарап 
тұр. 11 адамды тұрақты жұмыспен қамтыған 
орталықтың негізгі қызметі диализге және 
трансплантацияға дейінгі ауқымды қам
тиды және бүйрек ауруын емдеуге негіздел
ген. Бұдан бөлек «Адима» кәсіпорны «Биз
нестің жол картасы – 2025» мемлекеттік 
бағдарламасы аясында картон қалдықтары 
мен макулатурадан эковата шығаруды қолға 
алған. Кәсіпкер полигон құрылысы үшін бе
рілген уақытша жер учаскесінде жұмыс жа
сауда. Қазіргі уақытта цехта 2 адам жұмыспен 
қамтылған. 

Биыл «Серпін» аграрлы-индустриялды 
аймағында «Сыздық» шаруа қожалығының 
тәулігіне 60 тонна күріш ақтайтын зауыты 
жұмысын бастады. Зауыт құрылысына мем
лекеттік қолдау шарасы ретінде 2,5 гектар 
жер телімі табысталды. Қазірті таңда цехта 
8 адам тұрақты жұмыс жасайды. Міне, бізде 
мал шаруашылығынан бөлек мұнан өзге 
де кәсіп түрін қолға алып, табысын еселеп 
отырған жерлестеріміз жоқ емес, сондықтан 
«Біз білетін Жалағаштағы жобалардың басым 
бөлігі мал шаруашылығына бағытталған» 
дегеніңізге келісе алмаймын.  

– Бір жыл көп уақыт емес, бірақ аз 
уақыт та емес. Былтыр аудан бюджетінің 
көлемі қанша болды? Жалпы, сіз келгелі 
өсім не болмаса өңір бюджетінде төмен 
көрсеткіш болды ма? 

–  Соңғы жылдары ауданда ілкімді істер 
қолға алынды, жарқын жобалар жүзеге асты. 
Бұл бағыттағы жұмыстар әлі де жалғасады.

Иә, елдегі тұралаған мәселелердің ше
шіміне жұмыс жасау үшін 1 жыл көп уақыт 
емес. Десе де нәтижелі еңбек етіп, елдің 
талап-тілегіне бар мақсатымызды арнасақ, аз 
уақыт та емес. 

Атқарылған жұмыстар негізінен әлеуметтік 
саланы, шағын және орта кәсіпкерлікті 
дамытуға, жаңа жұмыс орындарын құруға, 
аудан экономикасын әртараптандыруға ба
ғытталған. Бастысы, нәтиже бар. Былтыр 
ауданның 2022 жылғы бюджеті 11 млрд 662 
млн теңге болып бекітілсе, қосымша бөлінген 
нысаналы трансферттер арқылы оның көлемі 
14 млрд 291 млн теңгеге жетті. Ал ауданның 
жалпы түсімдері 14,1 млрд теңгені құрады. 
Осылайша жоспар 100,3 пайызға орындалды.

Оның ішінде ауданның өз кірістері 1 млрд 
979 млн теңгені құрап, жылдық жоспар 100,8 
пайызға артық орындалған. Шығыстар жос
пары 14 млрд 275 млн теңгеге орындалып, 
үнемделген қаржыларды қосқанда 99,9 пайыз
ды құрады. 

Былтыр ауданда ауыз су желілерін жүргізу 
мен жабдықтау, көпірлер мен жол жөндеу, 
әлеуметтік нысандар құрылысы, газдандыру, 
көпқабатты тұрғын үйлерді күрделі жөндеу, 
абаттандыру жұмыстарын атқаруға бюджеттен 
2 млрд 659 млн теңге қаржы бөлініп 30 жоба 
жүзеге асты. Оның ішінде ауыз су желілерін 
кеңейтуге, құрылысын бастауға 1 млрд 23 
млн теңге бөлінді. Тиісті қаражатқа Мәдениет 
ауылы мен «Ақтерек» жер учаскесінің су 
ұңғымалары, су жинау-тарату кешенінің 
және сумен жабдықтау жүйесінің құрылысы 
жүргізілді. Оның ішінде бағанағы Аққұмдағы 
ауыз су жүйесін кеңейту жұмыстары да бар. 
Биыл қосымша қаржы бөлініп, құрылыс 
жұмыстары әлі де жалғасып жатыр. 

Жалағашта электр желілерін дамыту 
және жарықтандыру бойынша да қыруар жо
баны қолға алдық. Жалпы құны 286,2 млн 
теңгеге Мөрәлі Шәменов ауылына кіреберіс 
аудандық маңызы бар автомобиль жолы, 
Жалағаш кенті, Қаракеткен, Аламесек, Аққұм 
елді мекендерінің ішкі көшелерін жарық
тандыру, «Ақтерек» учаскесін электр желі
лерімен жабдықтау жұмыстары жүргізілді.  
Абаттандыру  жұмыстарына келсек, 42,7 
млн теңгеге Жалағаш кентінде балалар ойын 
алаңын қайта жаңғырту, орталық алаңды 
абаттандыру, Бұқарбай батыр, Аққыр, Ала
месек, Мырзабай ахун елді мекендерінде 
спорт алаңдарын ағымдағы жөндеу жұмыс
тары жүргізілді. Сондай-ақ былтыр 3 әлеу
меттік нысанның құрылысын жүргізуге қыруар 
қаржы бөлінді. Бүгінде оның екеуі ел игілігіне 
берілсе, 1 нысанның құрылыс жұмыстары 
биыл аяқталады. 

Мұнан бөлек былтыр демеушілер есебінен 
жалпы құны 42 млн теңгені құрайтын 6 ойын 
алаңы пайдалануға берілді. Жалпы, ауданда 
демеушілер тарту арқылы жүзеге асқан жо
балар да жоқ емес. Мәселен, «Сәт Сервис» 
ЖШС-ның демеушілігімен 12 млн теңгеге 

кент орталығындағы Қазыбек би көшесіндегі 
көппәтерлі тұрғын үйдің шатырын жаңалау 
жұмыстары жүргізілсе, тұрмысы төмен отба
сылардың үйін көгілдір отынға қосу да қарқын 
алды. 

Былтыр 8 млн теңгеге Ақсу, Қаракеткен, 
Мырзабай ахун, Темірбек Жүргенов, Есет 
батыр елді мекендеріндегі тұрғын үй сек
торларының электр желілерін жүргізуге, Кент 
орталығындағы 2 көппәтерлі тұрғын үйді 
күрделі жөндеуге жоба-сметалық құжаттар 
әзірленді, бұл бағыттағы жұмыстар демеушілер 
есебінен жүргізіліп, қаржыландыруға ұсы
нылған. Мұның бәрі Жалағаш ауданында 
өткен жылы жүзеге асқан жобалар. Тұралаған 
осынша шаруаны ширатуға 12 ай аздық етеді. 
Десе де сөз басында айтқанымдай, уақытты 
ұтымды пайдалануға нақты мақсат, нәтижелі 
жұмыс сеп болды. 

– Биыл аудан экономикасын әртарап­
тандыруда, елдің талап-тілегінен туын­
даған мәселелердің шешіміне жұмыс жа­
сауда, салықтық түсімдерді орындауда, 
кәсіпкерлік саласын дамытуда қандай 
жобалар қолға алынады? 

– 2023 жылы ауданның бекітілген бюджет 
көлемі 8 млрд 755 млн теңгені құрады. Жыл 
басынан түзету енгізудің нәтижесінде оның 
көлемі 9 млрд 402 млн теңгеге жетті. Оның 
ішінде субвенция көлемі 3 млрд 777 млн теңгені 
құраса, ауданның жергілікті кірістер көлемі 1 
млрд 907 млн, ағымдағы нысаналы трансферт 
2 млрд 367 млн, даму трансферттері 1 млрд 
215 млн теңгені құрап отыр. 

Биыл әлеуметтік сала мамандарына тұр
ғын үй сатып алуға ел тайқазанынан 139,7 
млн теңге бюджеттік несие бөлінген. Ал аудан 
бюджетінің шығысында бюджеттің әлеу
меттік бағыты сақталып отыр. Халықты жұ
мыспен қамту шараларына және әлеуметтік 
төлемдеріне аудан бюджетінің 33,2 пайызы 
бағытталған.

Былтыр шілде айында Жалағаш ауда
нын дамытудың 2023-2025 жылдарға 
перспективалық іс-шара жоспары әзірленген 
болатын. Оған білім, денсаулық сақтау, құқық 
қорғау, мәдениет және спорт салаларын 
дамыту, жолдар мен ішкі көшелерді жөндеу, 
тұрғын үймен қамтамасыз ету және инженерлік-
коммуникациялық инфрақұрылымды дамы
ту, жарықтандыру мен абаттандыруға бағыт
талған жалпы құны 9,3 млрд теңге құрайтын 
137 жоба енгізілген. Оның ішінде биылғы 
жылдың еншісінде 49 жоба бар. Ауданның 
перспективалық іс-шара жоспары елдің талап-
тілегі негізінде жасалды. 

– Ауданда биыл қанша жоба жүзеге 
асқалы тұр? 

– Биыл жалпы құны 4,5 млрд теңгені 
құрайтын 30 жоба жүзеге асады. Қазіргі таңда 
бұл жобаларды іске асыруға ел қазынасынан 
1 млрд 725,8 млн теңге, облыстық бюджеттен 
2 млрд 655,3 млн теңге және аудандық 
бюджеттен 111,8 млн теңге бөлінді. Тарқатып 
айтсақ, «Нұрлы жол» бағдарламасы 
аясында аудандық маңызы бар Жаңадария 
бағытындағы жолды орташа жөндеуге 196 
млн теңге, Аққыр бағытындағы жолды күрделі 
жөндеуге 664 млн теңге, Ақсу ауылына 
кіреберіс автомобиль жолын орташа жөндеуге 
76,6 млн теңге бөлінді. Қазіргі таңда мердігер 
мекемелер анықталып, жөндеу жұмыстары 
басталып кетті.

Мұнан бөлек «Ауыл – Ел бесігі» жобасы 
аясында Жалағаш кентінде 1 көшенің, Еңбек 
ауылында 3 көшенің, Бұқарбай  батыр елді 
мекенінде 3 көшенің, М.Шәменов елді меке
нінде 1 көшенің жөндеу жұмыстарына 558,9 
млн теңге бөлінді.

Биыл облыс қазынасынан қаралған 
жалпы құны 285,3 млн теңгеге Дәуімбай 
елді мекеніндегі 4 көшеге күрделі жөндеу 
жұмыстары жүргізіледі. Алдағы уақытта 
облыстық бюджеттің нақтылауы барысында 
қосымша аудандағы 7 көшені жөндеуге 508 
млн теңге қаралады деген жоспар бар.

Ауданда әлеуметтік нысандардың жылу 
жүйесін көгілдір отынға ауыстыру биыл 
да жалғасады.  Яғни жалпы құны 35,4 млн 
теңгеге 2 жоба жүзеге асқалы тұр. Олардың 
қатарында «Наркескен» спорт клубы мен 
аудандық кітапхана бар. Бұдан бөлек облыс
тық бюджеттің нақтылау нәтижесімен Ақсу, 
Мөрәлі Шәменов елді мекендеріне газ желісін 
тарту жұмыстарын бастауға 40 млн теңге 
бөлінеді деп күтілуде. 

– Дәуімбай елді мекенінің халқы екі 
ортаны бөліп тұрған теміржолды кесіп 
өтуде айтарлықтай мәселе барын сізге 
дейін бірнеше әкімнің тұсында көтерген. 
Расында тұрғындар үшін қауіпті, оның 
үстіне әлеуметтік нысандардың басым 
бөлігі кент орталығында орналасқанын 
ескерсек, тұрғындардың талап-тілегі 
орынды. Бұл мәселе қашан шешімін 
табады?

– Иә, Аудандағы өзекті мәселелердің бірі 
– Жалағаш кентіндегі теміржол арқылы өтетін 
жаяу жүргіншілерге арналған аспалы көпірдің 
жоқтығы. Олай дейтініміз, расында Дәуім
байдағы тұрғындардың кент орталығына қаты

науында айтарлықтай кедергі бар. Кенттің 
қос бетін бөліп тұрған теміржолды кесіп өту 
тұрғындар үшін аса қауіпті. Мен келгелі де бұл 
мәселені халық айтты. Шама-шарқымша елдің 
мәселесін ертеңге қалдырмауға тырысамын. 
Биыл бұған нүкте қойылады. Облыс қазы
насынан қаралған 184,8 млн теңгеге елдің 
мәселесі шешілгелі тұр. Бірақ қазіргі уақытта 
нарықтағы темір металл бағасының 4-5 есеге 
қымбаттауына байланысты жобаға түзету 
жұмыстары жүргізілуде. Сараптама қорытын
дысымен құрылыс жұмыстары басталады. 

– Сіз келгеннен елді мекен әкімдері, 
мектеп директорлары, учаскелік полиция 
инспекторлары өздеріне тиесілі аумақта 
тұрғылықты тұруы керек деп талап 
қойдыңыз, аймақ басшысының да талабы 
сол, әрине бұл – дұрыс шешім. Әсіресе 
қылмыстың алдын алу үшін тәртіп 
сақшыларының сол жерден табылуы 
маңызды рөл атқарады. Алайда барлық 
учаскелік полиция инспекторының ауыл­
дарда тұрғылықты үйі жоқ. Олардың 
алдымен үй мәселесін шешіп барып талап 
қойған дұрыс сияқты... 

– Қазіргі таңда аудан бюджеті есебінен 
10 елді мекеннің учаскелік полиция ин
спекторларын тұрғын үймен қамтамасыз ету 
мақсатында 40 млн теңге бөлінді. Бүгінде 
мемлекеттік сатып алу рәсімдері жүргізілуде. 
Біз оларды алдымен үймен қамтамасыз ете
міз, содан кейін барып осы талапты қоямыз. 
Ал негізгі мақсатын жаңа өзіңіз де айтып отыр
сыз. Бірақ бұл үйлер елді мекендердегі әкім
діктердің меншігінде болады. Себебі қазір 
учаскелік полиция инспекторлары бір жерде 
тұрақты жұмыс жасамайды, ертең оның ор
нына келген азамат сол дайын үйде тұратын 
болады. 

– Былтыр жүзеге асқан жұмыстар 
айтылды, биылғы жылдың еншісіндегі 
жобалар да тыс қалған жоқ. Енді елді 
мекендерде тұрғындармен кездесу бары­
сында халық тарапынан көтерілген 
ұсыныстарды шешу мақсатында басқа 
да  қандай  жобалар қолға алынады? 

– Қазіргі таңда жалпы құны 13,9 млрд 
теңгені құрайтын 36 жобаның жоба-сметалық 
құжаттары әзірленіп, облыстық салалық бас
қармаларға бюджеттік өтінім ұсынылды. Оның 
ішінде республикалық бюджеттің нақтылауын
да құны 2,2 млрд теңгені құрайтын 9 жоба бар.

Бұдан бөлек облыстық және аудандық 
бюджет есебінен 110,9 млн теңге қаржы 
бөлініп, 19 жобаның жоба-сметалық құжаттары 
әзірленуде. Бұл жобалар жолдар мен ішкі 
көшелерді жөндеуге, көпір құрылысына, ауыз 
су желілерін кеңейтуге, елді мекендердің кө
шелерін жарықтандыруға, инженерлік-комму
никациялық инфрақұрылымды дамытуға және 
мәдениет нысандарының құрылыстары мен 
күрделі жөндеу жүргізуге бағытталған.  

– Бүгінде ауданның әлеуметтік-эконо­
микалық даму көрсеткішінде өсім бар ма? 

– Ауданның негізгі әлеуметтік-экономи
калық даму көрсеткішінде өсім бар. Бір 
жылда облыс бойынша Жалағаштың барлық 
салада алдыңғы қатардан көрінгені осы 
сөзіме дәлел десем де болады. Мәселен, 
өнеркәсіп өнімдерін өндіру өткен жылдың 
қорытындысымен 66,7 пайызға өсіп, 24,9 
млрд теңгенің өнімі өндірілсе, биыл І тоқсанда 
өткен жылдың тиісті кезеңімен салыстырғанда 
өндірілген өнім көлемі 8 есеге артып, 9,6 млрд 
теңгенің өнімі өндірілді. Өңдеу өнеркәсібі 
шаруашылықтардың күріш ақтау есебінен 
былтыр 100,1 пайызға артып, 9,1 млрд 
теңгенің өнімі өндірілді. Биыл 3 айда бұл 
көрсеткіш 3,6 есеге артып, 3,3 млрд теңгенің 
өнімі өндірілген. 

Жалағашта негізгі капиталға тартылған 
инвестиция көлемі былтыр 15 пайызға 
артып, 11 млрд 839 млн теңгені құраса, биыл 
алғашқы тоқсанда 6,2 есеге артып, 4,7 млрд 
теңге инвестиция тартылған. 

Ауыл шаруашылығы өнімінің көлемінде 
де өсім жоқ емес. Бұл көрсеткіш 2022 
жылдың қорытындысымен 26,3 млрд теңгеге 
орындалды. Ал 2023 жылдың 3 айында 
1,6 млрд теңгенің ауыл шаруашылық өнімі 
өндіріліп, өткен жылдың тиісті кезеңімен 
салыстырғанда 2 пайызға артқан. 

– Диқандардың биылғы егін науқанына 
дайындық қарқыны қалай? 

– Қазіргі таңда шаруашылықтар көктемгі 
науқан жұмыстарына кірісіп кетті. Дән 
себетін уақыттың да ауылы алыс емес. 
Былтыр ауданда Сырдың басты дақылы 
күріш алқабы айтарлықтай қысқарған. Оған 
аяқ су мәселесінің сеп болғанын жақсы біле
сіздар. Биыл мамандар былтырғыдай қауіп 
болмайды деп болжап отыр. Сондықтан 
ауданда күріш алқаптары ұлғайтылды. Егісті 
әртараптандыру бойынша да бірқатар жоба
лар бар. Бұған дейін астықтан тау тұрғызған 
аудан диқандары биыл да межелі өнімді 
жауын-шашынға қалдырмай қамбаға құйып 
алады деген жоспарымыз бар. 

– Сұхбатыңызға рахмет!

Сұхбаттасқан Кенжетай ҚАЙРАҚБАЕВ

Асқарбек Есжанов,
аудан әкімі: ХАЛЫҚТЫҢ ТАЛАП-ТІЛЕГІ БӘРІНЕН МАҢЫЗДЫ

Тура бір жыл, былтыр 28 сәуірде Асқарбек Есжанов аудан әкімі 
қызметіне тағайындалған. Алдымен аудандағы түйткілді мәселелерді 
шешуде қандай кедергі бар, әріптестерін жиып, осы сауалдың түйінін 
тарқатты. Мұнан кейін елді мекендерді аралап, ауыл тынысымен танысты, 
тұрғындардың талап-тілегінен туындаған мәселелерді шешу үшін ауданның 
даму жоспарын әзірледі. Өңір экономикасын дамытуда, кәсіпкерлік 
саласына серпін беруде, аудандағы жұмыссыздық деңгейін төмендетуде 
қандай жобалар қолға алынды және оның жемісі бар ма? Аграрлық 
аудандағы жергілікті шаруашылықтардың көктемгі науқанға дайындығы 
қалай? Халықтың талап-тілегінен туындаған мәселелер шешіліп жатыр 
ма? Осы және өзге де бірқатар сауалымызға жауап алу үшін аудан әкімі 
Асқарбек Есжановпен сұхбаттасқан болатынбыз... 

құжат

– Әй, Кенжетаймысың, – дейді 
қария. 

– Ассаллаумағаллейкум. Тыңдап 
тұрмын ақсақал. 

– Мен Адамбаев Жақсылық деген 
әкең боламын, бағана редакцияға 
барғанмын, бастығың я өзің жоқ, бір 
жарым сағаттай аялдап, үйге келіп 
отырғаным осы, – дейді ол. 

Осы тұста әріптестерімнің «газет
тің соңғы 2 айда шыққан нөмірін 
шолып шықты» дегені еріксіз еске 
түсті. Бір жағынан бір жарым сағаттай 
аялдағанына қарағанда бұған дейін 
редакциямен шығармашылық бай
ланыс орнатқаны көрініп-ақ тұр. Не 
керек, мән-жайды айтқаннан кейін, 
сөзімізді қоштап, тәуелсіздік жылда
рынан бұрын да Таңда атқарылған 
тындырымды тірлік хақында бір са
ғаттай тарих тарқатты. Ақсақал 
айтқан тың деректер бір жағынан 
басылымның кезекті нөміріне дайын
дап жатқан мақалама тұздық болды.

Арада екі күн өткенде қария қайта 
байланысқа шықты. Аман-саулық сұ
расқан соң: – Әй, сен бала кеше мен 
айтқан әңгімені үтір-нүктесіне дейін 
қалдырмапсың ғой, – дейді.

Таңның тынысы хақында мақала
ны ақсақалдың оқып шыққанын түсіне 
қойдым. Сөзінен оған жоғары баға бе
ріп отырғанын аңғару тағы қиын емес. 

Кейін білсем, ақсақалдың ол ма
қаладан алған әсерін ерекше бөлі
сетіндей жөні бар екен. Себебі оның 
алғаш ауыл шаруашылығы саласын
дағы еңбек жолы Таңда басталыпты. 

Кейіпкерімді әлі де танымаймын, 
мұнан кейін сыйластығымыз арта 
берді, арада бетпе-бет әңгіме бол
маса да, телефонмен жиі диалог құ
рамыз. Бірде әріптес ағамыз Қуат 
Ахетовтен Жақсылық деген ақсақал 
хақында сұрадым. 

– Ол кісінің қай қырынан бастайын, 
– деді қарымды қаламгер. 

Не де болса тегін адам емес екенін 
сөйлескенінен байқағанмын, енді бұл 
ойыма қатысты іштегі күмән толық 
сейілді. 

Иә, Қуекең айтқандай, Жақсылық 
Адамбаев ауданның әлеуметтік-эко
номикалық тұрғыдан дамуында, руха
ниятының алға басуында өзіндік қол
таңбасын қалдырған қайраткер екен. 

Мұнан кейін де ақсақалмен әңгіме
міз үзілген жоқ. Жиі қоңырау шалып, 
газеттің әр нөмірінде шыққан мақа
лаларды талдап береді. Ол кісімен 
тілдесе қалсақ, біраз уақытқа бара
тынымды білемін, сондықтан шаруа 
тығызда қарияға кейін өзімнің қайта 
хабарласатынымды айтып қошта
самын. Бірде солай деп, бірақ кері 
байланысқа шығуды ұмытып кетсем 
керек, арада бір аптадай уақыт өт
кенде ағамның хәлін сұрасам: 

– Өзім де кейін түсініп, жиі мазаңды 
алмайын дедім, аман болсаңдар 
болар, әйтеуір шимай-шатпақтап бір
деңелерді қағаз бетіне түсіріп жүр
гесін өздеріңді жақын көреміз, мына 
қоғамда сөздің парқын түсінетін 
адамдар аз ғой қазір, зейнет жасында 
болғасын бос уақыт көп, арасында 
газет оқып, алған әсерімізді айтамыз, 
басқа бөтен ой жоқ, – деді қария. 

Бақсам, қария менің хабарласпай 
кеткенімді басқаға жорыған екен, 
ақталғаным жоқ, шынымды айттым. 
Расында ол кісімен сөйлескенде өзің 
бір рухани байып қаласың, ауызын 
ашса ақыл аққан ақсақалдың әрбір 
сөзі маған азық болды. Кейін тіпті аудан 
тарихына қатысты деректер керек 
болғанда көкемді өзім мазалайтынды 
шығардым. Ол да мұндайда тосылсын 
ба, аудан тарихын кеңінен тарқатып, 
көп мәлімет береді. Бірақ бізбен 
байланысы бұрынғыдай жиі емес, 
көкемнің көңілі қалмаса да, іштей 
балаларымның уақытын алмайын 
дейтіні анық. Бірақ біздің мақсат олай 
емес еді, керісінше ол кісімен арнайы 
уақыт бөліп сөйлескенді жөн көреміз.

Жұмысқа елуді еңсерген бір кісі 
мақала әкеліп берді. Жалпы көлемі 
4,5-5 бетті құрайды. Тақырыбы – «Өрт 
ішіндегі адам». Мақаланы соңына 
дейін оқып шықтым, кәнігі бір адам
ның басынан өткен оқиғаның желісі 
үзілмеген. Авторы тегін адам емес 
екені көрініп-ақ тұр. Жазбаның иесі 
өзім жиі сөйлесіп жүрген Жақсылық 
ағам болып шықты. «Шимай-шат
пақтап жазғаны мынау болса» дедім 
бұрынғы айтқаны есіме түсіп.

Ол кісімен шығармашылық байла
нысым арта түсті. Мұнан кейін де 
басылым бетіне ақсақалдың бірнеше 
мақаласы жарияланды. Ауданның 

дамуына саналы ғұмырын сарп еткен 
атпал азаматтардың еңбек жолы, өңір 
тарихы, бәрі-бәрі Жақсылық Адам
баевтың еңбектерінен көрініс тапты. 
Өмір жолы өскелең ұрпаққа үлгі 
болған қария кейде көңілі толмайтын 
дүниелерді бізбен талқыға салатын. 
Ара-тұра біздің де қатемізді түзеп 
отырады, көпті көрген, көп жасаған 
қарияға ондайда налудың тағы реті 
жоқ. Сыны мінсіз, сөзі ақылға қо
нымды болса, өйтпегенде қайтесің.

Адамбаев Жақсылық 1937 жылы 
5 мамырда Жалағаш ауданы қа
зіргі Бұқарбай батыр ауылында дү
ниеге келді. 1954 жылы аудан ор
талығындағы бұрынғы Сталин 
атындағы орта мектепті тәмамдап, 
Қазалы ауданындағы Мал дәрігерлік 
зоотехникалық техникумына оқуға 
түсіп, аталған оқу орнын 1958 жылы 
тәмамдайды. 

Дәл осы жылы бұрынғы Коммунизм 
совхозында бас зоотехник болып 
еңбек жолын бастайды. Кейін ферма 
меңгерушісі де болды. 1964 жылы 
кент іргесіндегі Ақсу ауылында бас 
зоотехник болып еңбек етті, мұнан 
кейінгі жылдары сиыр фермасында 
1998 жылдың ақпан айына дейін, яғни  
қырық жылдай қажырлы еңбек етті. 

КПСС құрамында болған тәжіри
белі маманның Отан алдындағы ең
бегі лайықты бағаланды. 1966 жылы 
Қазақ ССР Жоғары Совет призду
мының «Құрмет» грамотасына да 
осы Жақсылық Адамбаев лайық деп 
танылды. «Еңбек ардагері» медалін, 
«Тылдағы еңбегі үшін», «Жеңістің 60-
65 жылдық» медалін кеудесіне тақты. 

Шаруашылық жұмыстарымен ши
раған қайраткер жазу-сызудан да 
қаражаяу емес еді. Аудандық басы
лыммен бізге дейін де шығармашылық 
байланыс орнатқан екен. Кейін шы
ғармашылық салада еткен еңбегі де 
еленіп, «Жалағаш жаршысына – 80 
жыл» медалімен марапатталды. Қа
зақстан Журналистер одағының мү
шесі Жақсылық Әбілдаұлының бұл 
салада кейінгі буынға қалдырған ең
бектеріне кейін тоқталамыз.  

Жалпы айта берсек, Жақсылық 
Адамбаевтың бір басында мұндай 
марапаттар легі жетерлік. Қазір оның 
барын жазар болсақ, өз алдына бір 

2017 жылдың шілдесінде тілшілік тіршілікпен Таң ауылына жолға 
шыққанбыз, ауыл тынысымен танысып, атқарылған жұмыстың ауқымын 
ескергендіктен басылымның айқара бетін арнауға тура келді. Үш күннен кейін 
газетіміздің келесі саны оқырманның қолына тиеді. Сондықтан компьютерге 
отырып, мақаламды бастап кеттім. Әріптестер мен жоқта бір ақсақалдың 
іздеп кеткенін айтады. Сол кезде жұмыс телефонның шыр ете қалмасы бар 
ма?! 

Өмір жолы өнеге еңбекке жүк болары анық. Себебі 
мұндай биік белестен көрінуде ол 
әр салада  қажырлы еңбек етіп, өс
келең ұрпаққа өнегелі өмірімен үлгі 
болды. Кейін «Қызылорда облысына 
– 70 жыл», «Қазақстан республика
сының – 20 жылдық» мерекелік ме
далдарымен, облыс және аудан әкім
дерінің «Құрмет» грамоталарымен 
марапатталды.

Ол зейнеткерлікке шыққаннан кейін 
шығармашылыққа басымдық берді. 
Бірнеше жылдан бері ел ауызынан 
шежіре жинап, тарихты кеңінен тар
қатуға ден қойды. Жалағаш ауданының 
60 жылдығына және 70 жылдығына 
орай жарық көрген «Жалағашым – 
жасыл бағым», «Шежірелі Жалағаш» 
тарихи кітаптарының сапалы жарық 
көруінде де ол кісінің өзіндік еңбегі 
бар. Сондай-ақ өзінің «Киелі жерім – 
Ақсуым» атты кітабы қалың оқырманға 
жол тартты. Мұнан бөлек 2017 жылы 
«Өмір өткелдері» атты тағы бір туын
дысы жарыққа шықты. Сондай-ақ әң
гімелері мен мақалалары аудандық, 
облыстық басылымдар бетінде жарық 
көрген. 

Жалағаш ауданының Құрметті 
азаматы Жақсылық Адамбаев аяулы 
жары Ағайша Адамбаева екеуі 8 бала 
тәрбиелеп өсірді. Ардақты ата-ана 
балаларынан немере-шөбере сүйді. 
Қазіргі таңда ата жолын қуған неме
релерінің өзі әр салада мемлекеттің 
дамуына қажырлы еңбек етіп жатыр. 

 Ақсақалмен таныстығым осылай 
басталған. Үлкен басымен баласының 
жағдайының сұрап тұратын. Өткен 
жылы дәл осындай уақытта Ұлытау 
облысына іс-сапармен жолға шыққан
мын. Қайтарымда әлеуметтік желіні бір 
шолып шықсам, Жақсылық Адамбаев 
ағамыздың дүниеден өткенін айтыпты 
бір желі қолданушы. Есеңкіреп қал
дық, соңғы уақытта байланысып, 
халын сұрап та үлгермей қалыппыз. 

Иә, дүниеден өтсе де, жақсының 
аты өшпейді. Өнегелі өмірімен кейінгі 
буынға үлгі болған қарияның артында 
мол мұра қалды. Тапжылмай бір 
салада еңбек етіп, зейнеткерлікке 
шыққаннан кейін қолына қалам 
алды. Ауданның дамуына сүбелі үлес 
қосты, руханиятының алға басуына 
туындыларымен тың серпін бергенін 
біз жақсы білеміз. Атына заты сай 
қарияның өскелең ұрпаққа қалдырған 
мұрасы ұшантеңіз.

Кенжетай ҚАЙРАҚБАЕВ  

Спорт

Кезінде үдере көшкен этнос өкілдеріне 
кең құшағын жайған, өз Отанынан пана 
берген де біздің халық еді. Әлем елдеріне 
татулық пен бірліктің үлгісі ретінде танылған 
Қазақстан – расында өзгені өзекке теппеген 
мемлекет. Биылғы бірлік күні қарсаңында 
редакциямызға арнайы келген кент тұрғыны, 
неміс ұлтының өкілі Валентина Коновалова 
да бұл күннің маңыздылығын айтады. Кезінде 
қудалауға ұшыраған Валентина апамыздың 
әкесі жазықсыз жазасын өтеп, одан соң 
Қазақстанға қоныс аударылған екен. Сол 
тұста қазіргі өмірлік жұбайымен танысып, 
осында келген соң шаңырақ көтеріпті. Расымен 
тарихқа үңіліп қарайтын болсақ, ұлы халықтың 
бастан кешпеген қиындығы жоқ. Өздері небір 
қиыншылықпен күн кешіп отырса да, көңілі 
дархан, құшағы кең халық сырттан келген 
ұлттарға қонақжайлық танытып, дастарқандағы 
асымен бөлісті. Қазірде сол қуғын-сүргіннің 
құрбаны болған жандар қазақ жеріне тұрақтап, 
осында өсіп-өніп, балалы-шағалы болды, 
тіпті қазақпен құда-құдандалы болып отыр. 
Кейіпкеріміздің айтуынша, ынтымақ пен бірлік 
бар жерде кез келген қиындықты бірге еңсеруге 
болады. 

– Тағдырдың жазуымен кезінде ата-анамыз 
осы қазақ еліне қоныстанып қалды. Сондай 
қиын-қыстау заманда ешқайсысымызды 
жатсынбай құшақ жая қарсы алған қазақ 
халқының кеңдігіне, қонақжайлылығына ри
замыз. Қазақстанды ортақ Отанымыз деп 
санаймыз. Себебі жері кең, көңілі дархан 
ел бізге бөтен болған емес. 130-дан аса ұлт 
шоғырланған қазақ жерінде ауызбіршілікте 
өмір сүріп жатырмыз. Біз осы елде тамыр 
жайдық, өстік, өркендедік. Біздің әрбіріміздің 
қолайлы өмір сүруімізге қол ұшын созды. Талай 
тағдырды бір шаңырақ астына ұйыстырған, 
басына бақ қонған қазақ елі 30 жыл ішінде 
экономикасы қарқынды дамып, шет елдермен 
байланыс орнатып үлгерді. Бұл барлығымыз 
үшін зор мақтаныш, – дейді кент тұрғыны. 

Иә, бәріміз қазақстандықтардың мақсат-
мүддесі ортақ, бірлігі бекем, достығы берік 
екенін білеміз, кент тұрғыны мұнда барлығы 
бір-бірінің салт-дәстүріне дейін аса құрметпен 
қарайтынына ризашылығын білдірді. 1956 

жылы кентте дүние есігін ашқан Валентина 
Коновалованың туған күні де Ұлы Жеңіс күнімен 
бірдей. Яғни бұл кісі 9 мамыр күні өмірге келіпті. 
Жолдасы – орыс ұлтының өкілі. Үш баланың 
ата-анасы, қазір қыздарын қияға қондырып, 4 
немеренің әжесі атанып отыр. 

Неміс ұлтының өкілімен әңгіме барысында 
отбасындағы берекенің сақталуы ұлтқа 
байланысты емес, бірлікте деп санайтынын 
жақсы түсіндік. Осында туып, осында оқып, 
бойжетіп, осында қызмет жасаған екен. Саналы 
ғұмырын ұстаздық жолға сарп етіпті. Аққыр, 
Жаңадария, М.Шәменов ауылында мұғалім, 
онан кейін кент орталығындағы №202 орта 
мектеп пен оқушылар үйінде де оқушыларға 
білім беріп, саланың дамуына айтарлықтай 
үлес қосқан. 

«Осы «Жалағаш жаршысы» газетінде 
ұзақ жыл еңбек еткен Маханбет Ахметов, 
журналистика саласында өзіндік орны бар 
Тұрақ Ахетовтерге сабақ берген едім» дейді 
кейіпкеріміз бір сөзінде. Иә, ұстаздың алдынан 
ғалым да, дана да, басшы да, батыр да өтеді 
деген осы ғой. 

– Қазақ халқы біздің әрбіріміздің салты
мызға, дініміз бен құндылықтарымызға сый
ластықпен қарағанындай, біз де қазақ елінің 
салт-дәстүріне, ұлттық құндылықтарына құр
метпен қараймыз. Барлық этнос өкілдері дана 
халықтың қонақжайлылығы мен бауырмал
дылығын ерекше бағалайды деп ойлаймын. 
Бірлік болмай тірлік болмайтынын жақсы бі
леміз. Сондықтан ең әуелі бірлігімізден ажыра
мауымыз керек, – деген кент тұрғынының 
сөзінен ұлтаралық достықтың біздің елде 
шынымен барын тағы да бағамдадық. 

Тәңір тарту еткен тәуелсіздігіміздің тұғырлы 
болуы, әрине қоғамдағы тұрақтылыққа тікелей 
байланысты. Ал қоғамда тұрақтылықтың сақ
талуы үшін елде алауыздық болмауы керек. 
Керісінше бірліктің ақ туы жоғары болып, іргеміз 
сөгілмеуі тиіс. Елдегі тыныштықты сақтауда 
осындай Отанына адал, азат күннің қадірін 
білетін жандардың қатары сиремесе дейміз. 
Ал Валентина апайымыздың ақжүрегінен туған 
алғаусыз алғысы мен ерекше ықыласы – халқы
мыздың мызғымас бірлігінің жемісі. 

Байлықтың ең үлкені – халықтар достығы. Айналаңның бәрін дос тұтсаң, береке 
мен бірлігің нығайып, ырзығың артады. Әсіресе атақонысыңды бөліскен өзге ұлтқа 
көзқарасың түзу болса, бейбітшіліктің бедері бұзылмайды. Қазақстан – көптеген ұлт 
пен ұлысты бір шаңырақ астына біріктірген ел, ал қазақ – олардың бәрін бауырына 
басқан дархан халық. Бізде күн кешіп жатқан барлық этнос өкілдері ешқашан қысым 
көрмеген, керісінше текті халықтың кеңпейілін сезініп, алаңсыз ғұмыр кешуде. 

Ақтоты БҮРКІТБАЙ

Ұлағатты 
ұстаз

Шараның ашылуында аудан әкімі Асқарбек Есжанов 
жалпы спорттың пайдасына, бүгінгі шараның маңыздылығына 
тоқталды. 

– «Жаны саудың – тәні сау» демекші, спорттың адам 
өмірінде атқаратын рөлі зор. Салауатты өмір салты, спорт
ты дамыту еліміздегі маңызды мәселелердің бірі болып 
табылады. Аудан спортшылары бұқаралық спортты дамы
туға ерекше мән беріп келеді. Жаттықтырушылар мен спорт
шыларымыз алдағы уақытта да аудан мерейін асырып, 
беделін жоғары деңгейде көтеруге спортшыларды дайындау 
үшін өздерінің шеберліктері мен күштерін жұмсайды деп 
сенемін, қатысушыларға сәттілік тілеймін, – деді ол.

Сондай-ақ аудан әкімі алдағы уақытта спортшыларымызға 
жасалатын қолдау жалғасын табатынын жасырмады. Қаты
сушылар мұнан кейін жас ерекшеліктеріне қарай 3 кезеңде 
өзара мықтыны анықтады.

18 жасқа дейінгі қатысушылар арасында өткен жарыста 
І орынға ақсулық Абылайхан Батырхан, ІІ орынға Мырзабай 
ахун ауылынан келген Наурызхан Кәмедин ІІІ орынға Бұқар
бай батыр ауылының намысын қорғаған Ернұр Оразбай ие 
болды. Ал 18-35 жас аралығындағы спортшылар арасында І 
орын Темірбек Жүргенов ауылынан келген Ұлықбек Шаңқыт
байұлына бұйырды.  ІІ орынды Нұрхан Бауыржанұлы иеленсе, 
үздік үштікті Жасұлан Сержанов түйіндеді.

35 жастан жоғары спортшылар арасында І орынды Нари
ман Батишев жеңіп алды. ІІ орынды Қуаныш Байқожаев 
иеленсе, ІІІ орынға Есет батырдан келген Мирамбек Доспен
бетов тұрақтады.

Жарыс соңында «Наркескен» спорт клубының директоры 
Ғалымжан Ержанов жеңімпаздарды жеңісімен құттықтап, 
арнайы аудан әкімінің дипломдары мен қаржылай 
сыйлықтарын табыстады. 

Ақтоты БҮРКІТБАЙ

Тартысты өткен 
«TARTYL FEST»  

Күні кеше аудандық мәдениет және спорт 
бөлімі мен «Наркескен» спорт клубының  
ұйымдастыруымен аудан әкімінің арнайы 
жүлдесі үшін алғаш рет «TARTYL FEST» атты 
турникке тартылу жарысы өтті. Жастардың 
спортпен тұрақты шұғылданып, өзара 
татулық пен достықты нығайтып, салауатты 
өмір салтын насихаттау мақсатында 
ұйымдастырылған жарысқа  кент және ауыл 
округтерден 58 спортшы қатысты. 

Білікті ұстаз – 
сапалы білім негізі

«Мұғалім қандай болса, мектеп 
һәм сондай болмақшы. Яғни мұғалім 
білімді болса, ол мектептен балалар 
көбірек білім алып шықпақшы. Солай 
болған соң ең әуелі мектепте керегі – 
білімді, педагогикалық методикадан 
хабардар, жақсы оқыта білетін мұ
ғалім» деген А.Байтұрсынов. 

Иә, ол үшін мұғалім өзінің білім 
беру ісінде қазіргі заманға лайық ру
хани, шығармашылық ізденіспен жұ
мыс істейтін, өмірге еніп жатқан жаңа 
технологияны меңгерген, білігі мен 
білімі жоғары ұлағатты тұлға болуы 
міндетті. 

Ұстаз деген атқа кір келтірмей, 
дәл осы ұстанымды ұстауды құп кө
ретін Ақсу ауылындағы №116 орта 
мектептің ұжымын ерекше атап 
өтуге болады. Аталған білім орда
сы бүгінде өскелең ұрпақты оқытып, 
тәрбиелеуде қалтқысыз еңбек етіп 
келеді. Мұғалімдер мен оқушы
лар республикалық, облыстық, ау
дандық білім байқаулары мен олим
пиадаларына қатысып, жүлделі 
орындарды алып жүр. 

Биылғы оқу жылында мектеп ди
ректорының міндетін атқарушы Кү
міскүл Иманқалиеваның бастамасы
мен мектептің әдістемелік кеңес 
жоспарына сәйкес әр тоқсанға төрт 
бағыт бойынша мұғалімдердің ашық 
есік күнін ұйымдастыру жоспарланған. 
Бірінші тоқсанда бастауыш пәні бір
лестігі «Сабақ процесінде бастауыш 
сынып оқушыларының қабілеттерін 
үйлесімді дамытуға бағытталған 
әдістер мен үдерістер» тақырыбын
да, ал екінші оқу тоқсанында “Жара
тылыстану-математикалық пәндерде 
функционалдық сауаттылықты да
мыту” тақырыбында аудандық ашық 
есік күні өтті. Үшінші оқу тоқсанында 
қоғамдық-гуманитарлық бағыт пәні 
мұғалімдерінің "Оқушылардың фун
кционалдық сауаттылығын дамыту 
арқылы сөйлеу,  сыни ойлау,  жазу, 
тыңдау, зерттеу дағдыларын қалып
тастыра отырып, тиімді нәтижеге 
жету" тақырыбындағы ашық күні 
ұйымдастырылған. 

Жобаға мектептегі барлық ұстаз
дар мен білім бөлімінің әдістемелік 
кабинет әдіскерлері толық тар
тылған. Тек мектеп іші ғана емес, 
ауданның барлық білім ошақтарынан 
ұстаздардың қатысуына мүмкіндік 
жасалған. Ауданның 19 мектебінен 
әр ашық есік күніне 50-ге жуық 

мұғалім қатысып, мектеп ұс
таздарының озат іс-тәжірибелерін 
көріп, өз қоржындарын пайдалы ақпа
раттармен толықтырды. Өткен аптада 
өнер бірлестігінің мұғалімдері ашық 
есік күнін өткізіп, жобаны жоғары дең
гейде аяқтады. Нәтижесінде шараға 
қатысушы мұғалімдер мен оқушылар 
еңбекке баулу, сурет салу, мектеп 
театры, қолөнер бағытында бір-
бірімен ауқымды ақпаратпен алмасты. 

– Қазіргі таңда білім саласы 
үнемі жетіліп, жаңарып отыруды қа
жет етеді. Иә, 21 ғасыр – жаңа дәуір, 
сондықтан жаңа көзқарасты, жаңа
шылдықты талап етеді. Соның ішінде 
білім саласында болып жатқан жаңа 
өзгерістердің мәні мен маңызы зор. 
Соған сай мұғалімдер де өздерінің 
біліктіліктері мен білімдерін үздіксіз 
жаңғыртып отыруға міндетті. Бұл 
бағытта біздің мектепте бірқатар 
жұмыс жасалды. Мәселен, жоғарыда 
айтып өткенімдей, ашық есік күнін 
өткізу – мектебіміздің бірегей жобасы. 
Сол арқылы мұғалімдер аудандағы 
өзге де әріптестерімен тәжірибе алма
сып, бала оқытудағы жаңа әдістерді 
үйренеді. Алдағы уақытта да осындай 
тиімді жобаларды жүзеге асыруға 
жұмыс жасайтын боламыз, – дейді 
Күміскүл Иманқалиева.

Ауыл мектебінде бүгінде 318 
оқушы білім алуда. Олардың 27-сі 
– түлектер. Бір қуантарлығы, түлек
тердің барлығы дерлік ҰБТ-ға қаты
сып, бақ сынамақ. Түлектер қатарында 
“Алтын белгіге” үміткер 1 оқушы, “Үздік 
аттестатқа” үміткер 3 оқушы бар. ҰБТ-
ға дайындықтары жоғары деңгейде, 

себебі алдын ала өтетін дайындық 
сынақтан түлектердің орташа деңгейі 
80 баллға жеткен. Сондай-ақ тағы бір 
мақтанышпен айтатын жайт, былтыр 
бітірген мектеп түлектерінің барлығы 
да мемлекеттік грантты жеңіп, бүгінде 
еліміздің белді оқу орындарында 
білім алып жатыр. 

Бұл нәтиженің бірден бір себебі 
ауылдағы білім ордасы оқушыға 
сапалы білім беруге қажетті заманауи 
технологиялармен, ақпараттық ре
сурстармен жоғары деңгейде қам
тылған. Атап айтсақ, мультимедиа, 
интерактивті және лабораториялық 
кабинеті жұмыс істейді. Бұл аталған 
кабинеттерге сапалы интернет желісі 
де тартылған. Сонымен қатар мектепте 
оқушыларды жаратылыстану бағыты 
бойынша тереңдетіп оқытуға ерекше 
көңіл бөлінген. Өйткені жоғары сынып
тағы оқушылардың басым бөлігі өзінің 

болашақ мамандығы осы бағытта 
өрбігенін құп көреді. 

Өткен аптада білім ордасынан 
41 оқушы жаратылыстану бағыты 
бойынша, яғни математика, физика, 
химия, информатика, география 
және биология пәндерінен өтетін 
"TIMSS-2023" халықаралық зерттеуіне 
қатысқан. 

Сондай-ақ оқушылар «Жасыл 
мектеп» жобасын да қолға алып, іске 
асырып жатыр. Бұл жоба аясында 
мектеп қабырғасында арнайы ка
бинет те жасақталған. Кабинетке 
жауапты биология пәнінің лаборанты 
Жанар Боранқұлованың айтуынша, 
мұнда оқушылар құлпынай, қызанақ, 
қызылша және қияр сияқты түрлі 
жеміс-жидектер мен көкөністерді 
өсіреді. Яғни практикалық лабора
тория ретінде қарайды. Әрбір бала 
өзі өсіріп, өз қолымен таңдауы 
бойынша өсімдіктерді баптайды. Ауыл 
шаруашылығы дақылдарын егіп, оны 
баптауға машықтанады. Осы жоба 
арқылы оқушылардың биология және 
өсімдік шаруашылығы саласындағы 
білімі кеңейеді, экологиялық қағи
даттарды ұстануды және еңбекке 
құрметпен қарауды қалыптастырады.

Мұнан бөлек мектепте оқушы
ларды жан-жақты дамыту мақсатында 
бірнеше үйірме мен секция жұмыс 
істейді. Әрине үйірменің үйретері көп. 
Оқушылар робототехника, домбыра, 
қолөнер, театр үйірмесіне, сондай-ақ 
тоғызқұмалақ, волейбол, футбол, бас
кетбол, шахмат және дойбы секция
ларына қатысады.  

Білім бәйгесінде 
бәсі биік

Әне-міне дегенше тағы бір оқу жылы аяқталуға жақын. Енді «Балалардың жазғы демалысын қалай 
қызықты өткізуге болады?» деген сұрақ әрбір ата-ананың көкейінде туындайтыны рас. Иә, қуаныш пен 
шаттыққа толы ұмытылмас естеліктер қалдыратын жазғы лагерь оқушылар үшін таптырмас мүмкіндік 
болары сөзсіз. Бірақ бүгінде жазғы лагерьлерге жолдама сатып алуды кез келген ата-ананың қалтасы көтере 
бермейді. Десе де өңірімізде ұлттың болашағы дегенде ішкен асын жерге қоятын атпал азаматтарымыздың 
табыла кететіні бар. Мәселен, Ақсу ауылындағы №116 орта мектепте балалар мен жасөспірімдердің  жазғы 
демалыс уақытын тиімді ұйымдастыру мақсатында әлеуметтік көмекті қажет ететін отбасы балаларына 
Жаңақорған  ауданы «Талдысу» лагеріне демалуға 10 жолдамаға қолы ашық ауыл азаматтары тарапынан 
демеушілік көрсетілді.

Озат оқушы – мектеп мерейі

«Халықты халықпен, адамды 
адаммен теңестіретін – білім» деп 
М.Әуезов айтқандай, елдің жарқын 
болашағы кемел білім мен ұлағатты 
тәрбиеге байланысты. Иә, баланың 
бойындағы табиғат берген ерекше 
қабілетті, дарындылықты тани білу, 
оның әрі қарай дамуына бағыт-
бағдар беру қажеттілігін әр мұғалім 
түсінуі керек. Ол үшін дарынды 
оқушымен жұмыстың әлеуметтік қа
жеттілігін сезінуі, нәтижелі әдіс-тәсіл
дерді талмай ізденуі, жоғары нәти
желерге жетуге ұмтылуы сияқты 
талаптарды орындайды. Әрине осы 
тұста білімге құштар озат оқушы мек
тептің абыройын көтеріп қана қоймай, 
қатарластарын да жоғары жетіс
тіктерге жетуге жол ашады.

Осындай білімге құштар, озат 
оқушының бірі Дархан Мырзабекке 
ұстаздары үлкен үміт артып отыр. 
8 сынып оқушысы аудан көле
мінде ұйымдастырылған білім бай
қауларында жақсы қырынан көзге 
түсіп, топ жарып жүр. Мәселен, 
география пәнінен аудандық олим
пиадада 1 орынды жеңіп алып, об
лыста білімімен күш сынасты. Осы
лайша Дархан облыстық олимпиада 
резервінің құрамына енді. Яғни ол 
облыстағы өзінің қатарластарымен 
білім байқауларына бірге дайындалуға 
мүмкіндік алды. Ізденімпаз, белсенді 
болып өсуді мақсат еткен Дархан – 
бүгінде мектептегі үздік оқушылардың 
бірі, үлгерімі де өте жақсы. 

«Жігітке жеті өнер де аз» демекші, 
озат оқушы біліммен қатар спортты 
да қатар алып жүр. Баскетболдан 
мектеп құрамасында өнер көрсетеді. 
Тоғызқұмалақтан биыл оқушылар 
арасында облыс көлемінде өткен 
жарыста жүлделі орынды иеленіп, 
республикаға жолдама алды. Со
нымен қатар мектептің мәдени өмі
ріне де белсене араласады. Әдебиет 
пәнінен өткен аудандық мәнерлеп оқу 
байқауында да үздік өнер көрсетті. 

Бүгінде озат оқушы алдағы уақытта 
өтетін бірнеше жарыс пен байқауға 
дайындық үстінде.  Жазғы демалыста 
Қостанай, Тараз қалаларына жарысқа 
баруды жоспарлап қойыпты. 

Дарханның ұстазы, ғылыми же
текшісі, география пәнінің мұғалімі 
Гүлсім Әбуованың да өз саласында 
жеткен жетістігі көп. 27 жыл еңбек 
өтілі бар ұстаз, 2014 жылы гео
графия пәнінен авторлық бағдар
ламасын бекітіп, облыстық деңгейде 
1 орын алса, 2017 жылы “Облыстың 
ең үздік географы” атанады. Сондай-
ақ оқушылары олимпиадалар мен 
ғылыми жобалардан үздік көрініп, 
білім ордасының абыройын асқақ
татып жүр.

Мектептегі кітапхана

«Кітап – білім бұлағы» демекші, 
осынау білімнің тұнық та мөлдір бұ
лағынан шәкірттерді сусындатып, 
олардың рухани дүниесін молайтып, 
тағылымы мол тәрбие ошағына ай
налып отырған кітапхананың мек
тепте алар орны орасан. Иә, жас 
ұрпақтың санасында туған еліне 
деген құрмет пен мақтаныш сезім 
ұялатып, ұлттық рухты сіңіру, сон

дай-ақ ана тілі мен әдебиетін, тарихы 
мен өнерін қастерлеп, халықтың салт-
дәстүрін ардақтай білуге тәрбиелеу 
кітаптың еншісінде. Сондықтан мектеп 
кітапханасы оқушылардың шығар
машылық жұмыстармен шұғылда
нуына көп ықпалын тигізеді. Осы 
орайда кітапханада «Оқуға құштар 
мектеп жобасы» аясында көптеген 
танымдық іс-шара өткізіліп, көрмелер 
ұйымдастырылады.

Кітапханашы Ғалия Жүнісованың 
айтуынша, мектеп қабырғасында Алаш 
қозғалысына 105 жыл толуына орай 
"Қазақ әдебиетіндегі тұңғыш роман 
– Бақытсыз Жамал" тақырыбында 
кітап оқу айлығына байланысты 
танымдық сағат өткізілген. Сондай-
ақ "Тағдыр жолы" деректі фильмінен 
үзінді алынып, "Алаштың Әлиханы" 
тақырыбында театрлық қойылым 
қойылса,  "Арда туған алаш алыптары" 
тақырыбында эссе байқауы да өткен.  
Шәкәрім Құдайбердіұлының туғанына 
130 жыл толуына орай ұлы тұлғаның 
өмір жолы мен шығармашылығының 
тарихи мазмұны мен мағынасы туралы 
білімдерін жетілдіру мақсатында 
"Шәкәрім – ұлы тұлға" тақырыбында 
танымдық сағаты ұйымдастырылды. 
Төменгі сынып оқушылары үшін 
"Бабалар үні" челленджі аясында 
батырлар жырын жатқа оқу акциясы да 
жалғасын табуда. Бұл іс-шаралардың 
мақсаты бір, яғни оқушыларға қазақ 
халқының ғасырлар бойы өткен қиын
шылықтарын айта отырып, зұлмат 
жылдары елінің азаттығын аңса
ған ұлт зиялыларының өмір жолына 
тоқталу, өз елін, жерін қорғайтын 
ұрпақ тәрбиелеу. Бір қызығы атал
ған танымдық шараларға тек оқушы
лар ғана тартылып қоймай, мектеп 
мұғалімдері мен техникалық қыз
метшілер де белсене қатысады. 

Жалпы, кітапханада кітап қоры ау
қымды, нақтырақ айтсақ, 21 554 кітап 
түрі жинақталған. Рухани орда үнемі 
жаңа еңбектермен толығып тұрады. 
Қоғамның дамуына қарай ақпаратты 
жан-жақты алу, яғни аудио, видео, 
интернет жүйесі арқылы мүмкіндік 
туғанымен кітапхана арқылы әдеби 
кітаптарды оқи отырып, алған білім 
мен сауаттылықтың орны ерекше 
екенін мектеп ұжымы жақсы түсінеді. 
Сондықтан бұл орын мектептің жүрегі, 
бір бөлігі болып қала береді.

Мектеп психологының 
тәжірибе тәсілі

Бүгінгі таңда мектептің негізгі 
міндеті баланың бастапқы тұлғалық 
қалыптасуын қамтамасыз ету, оның 
қабілеттерін айқындау және да
мыту, психологиялық денсаулығын 
нығайту болып отыр. Әрине бала
ның жеке басының дамуына, жеке 
тұлға болып қалыптасуына жағдай 
жасайтын, бәсекеге қабілетті, елдің 
ертеңі болатын жас ұрпақты өсіріп, 
дамытатын мектеп болуы тиіс. Осы 
тұрғыда білім ошағында арнайы ка
бинет жасақталып, психолог маман 
қызмет атқарады. Психолог Райкүл 
Байғанаеваның айтуынша, оқушы
лармен жұмыстың өзі бірнеше ба
ғытқа бөлінеді. Мысалы, дарынды 
балалармен, үлгерімі төмен оқушы
лармен, құқық бұзушылыққа бейім 
оқушылармен, яғни аутодеструктивті 
мінез-құлық байқалған топтармен 
жеке-жеке жұмыс істейді.

– Мектептің педагогикалық ұжымы 
психологпен, яғни менімен тікелей 
байланыс орната отырып, баланы 
түсініп, оларды психологиялық жа
ғынан зерттеп біліп, түрлі бағытта 
жұмыстар жүргізеді. Бүгінгі таңда 
ешқандай мектепте балалардың жан 
дүниесін, ішкі сырын, жеке басының 
тәртібін, олардың ата-анамен, ұс
таздармен қарым-қатынасын, бала
лардың өзара қарым-қатынасы, 
олардың арасында болатын түрлі 
конфликтілерді психологсыз шешу 

мүмкін емес. Сондықтан біз, психо
логтар оқушылармен әрдайым бір 
толқында жүреміз. Қандай бағытты, 
көзқарасты ұстансын, білім алушы
ларды қабылдап, сөйлесеміз, көмек 
береміз. Балалар көбінесе құрдас
тар арасындағы мәселелер,  ата-
анасымен қарым-қатынас, жігіт пен 

қыз арасындағы мәселелерін айтып 
келіп жатады. Педагогтермен түсініс
пеушілік бойынша сирек келеді, – дейді 
Райкүл Байғанаева.

Сонымен қатар оқушының мұға
лімге немесе ата-анасына тікелей айта 
алмайтын мәселесіне құлақ түріп, кері 
байланыс жасау үшін мектепте сенім 
жәшігі де орнатылған. Сенім жәшігі 1 
айда бір рет ашылып, сол бойынша 
кеңес беру, жеке сөйлесіп, мәселесін 
тыңдау жұмыстары жүреді. 

Сондай-ақ мектеп қабырғасында 
дефектолог маманның кабинеті жа
сақталған. Онда дефектолог Темірхан 
Нұртуған мүмкіндігі шектеулі, арнайы 
диагнозы бар балалармен жұмыс 
жасайды.   

Оқушыны жан-жақты 
қолдау маңызды

Қазіргі уақытта өскелең ұрпақты 
тәрбиелеу ең маңызды мәселелердің 
бірі болып табылады. Олардың әлеу
меттік ортаға бейімделуі, қоғамда 
өз орнына дұрыс бағыттай алуы, 
құқықтарының қорғалуын қадаға
лайтын бүгінде әлеуметтік тәрбие 
беретін мамандар жұмыс жасайды. 
Осы тұста ауылдағы мектепте оқу
шылардың әлеуметтік жағдайын кө
теру, материалдық көмек көрсету, 
білім алуға кедергі келтіретін фак
торларды шешуде бірқатар шара 
ұйымдастырылған. Мәселен, мек
тепте әлеуметтік тұрмыс жағдайы 
төмен отбасылардың 101 оқушы, 1-4 
сыныптағы жеке санаттағы 68 оқу
шы, барлығы 169 бала тегін ыстық 
тамақпен қамтамасыз етілген. 

Биыл Мемлекет басшысының тап
сырмасымен, «Мектепке жол» жалпы 
республикалық қайырымдылық ак
циясы жыл бойы өтетін форматқа 
ауыстырылды. Осы орайда демеу
шілер арқылы әлеуметтік көмекті  қа
жет ететін осал топтағы отбасы ба
лаларын жаңа оқу жылына дайындау 
бағытында біршама жұмыс атқа
рылған.

Атап айтатын болсақ, «Сәрке ба
тыр» ЖШС 17 оқушыға және 1 сы
ныпқа қабылданған 28 оқушыға оқу 
құралдарына көмек көрсетті. «Талап» 
ШҚ төрағасы О.Бекетов 3 оқушыға, 
«Мақсат» ШҚ төрағасы М.Дәулетбеков 
4 оқушыға, «Ақбостай» ШҚ төрағасы 
А.Боранқұлов 6 оқушыға, «Аманат» 
партиясы 3 оқушыға, жеке кәсіпкер 
А.Айтуғанов 1 оқушыға, Ақсу ауы
лының әкімі М.Шілдебаев 1 оқу
шыға, “Бәйтерек” ШҚ төрайымы 
Г.Абуова 2 оқушыға, жеке кәсіпкер 
М.Скақова 1 оқушыға, №116 орта 
мектеп директорының міндетін атқа
рушы К.Иманқалиева 2 оқушыға, мек
теп мұғалімі А.Ноғайбаева 2 оқушыға, 
және мәслихат депутаты 1 оқушыға, 
мектеп дерекциясы 2 оқушыға мек
тепке пайдаланатын қажетті оқу құ
ралдарымен, яғни сөмке, дәптер, қа
ламсап, түрлі-түсті қарындаш, сурет 
дәптері, сызғыш, қалың дәптер, дәп
тер қап, кітап қап, өшіргішпен қамта
масыз етіп, қаржылай көмек көрсетті.

Сонымен қатар «Қайырымды іс 
жаса, қайырлы болар әр ісің» атты 
акцияны өткізу барысында мектеп 
мұғалімдері көпбалалы, аз қамтылған 
отбастылардан шыққан 6 оқушыға 
киім-кишек алып берді. Мектепте 
ерекше қолдауды қажет ететін отба
сына мектеп ұжымы жылу мау
сымында көмір түсіріп берді. 

«Наурыз шапағаты» атты қайы
рымдылық акциясына «Мақсат» ШҚ 
төрағасы М.Дәулетбеков 2 оқушыға 
демеушілік жасады. Қасиетті рама
зан айында Ақсу ауылының «Бер
кімбай кәлпе» мешітінің бас имамы 
Б.Қапановтың бастамасымен ауыл 
жастарының демеушілігімен аз қам
тылған және көпбалалы 13 отбасына 
көмек көрсетілді.

Сонымен қатар «Сәрке батыр» 
ЖШС-ның құрылтайшысы Ж.Шажан
баев 3 оқушыға, «Талап» ШҚ төрағасы 
Б.Бекетов 1 оқушыға, «Ақбостай» ШҚ 
төрағасы А.Боранқұлов 3 оқушыға, 
жеке кәсіпкер Д.Ильясов 1 оқушыға, 
«Бәйтерек» ШҚ төрайымы Г.Абуова 
1 оқушыға Жаңақорған ауданы 
«Талдысу» лагеріне демалуға де
меушілік жасады. Пәндік олимпиада 
жеңімпаздарына және олардың ұс
таздарына «Ақсу» ШҚ төрағасы 
С.Қалтаев қаржылай сыйлық берді. 
Осы бағыттағы жұмыстарды үйлес
тіруде әлеуметтік педагог Гүлзия 
Абылованың еңбегі зор.

«Қайырымдылық білектен, мейірім
ділік жүректен» демекші, ауыл азамат
тары осындай игі істерімен өзгелерге 
үлгі болып жүр. Әрине ауыл халқының 
мақсаты бір, ол – болашақ ұрпақтың 
бойына мейірім мен қамқорлықты 
тәрбиемен сіңіру.

Жандос ЖАЗКЕН

